
কনৌজ আক্রম করিয়াছিল। সে দুরাত্মা গুজরাট দেশে সোমনাথ ও পঞ্জাব দেশে নাগরকোট ইত্যাদি স্থানের প্রধান ২ দেবমন্দির ও আর অনেক ২ মন্দিরকে সমূলে উঠাইয়া, ও অনেক প্রতিমা নষ্ট করিয়া, হিন্দুস্থানের প্রায় অর্দ্ধেক দেশ উতপ্লুত করিয়াছিল; কিন্তু আজমীর দেশে রাজপুতের উপর দেশের দুর্গমতা প্রযুক্ত আক্রম করিতে পারিয়াছিল না। সে ঐ সকল জয়লব্ধ দেশের রাজাদের স্থানে প্রতিবৎসর কর লইয়া তাহাদিগকে স্ব ২ পদে রাখিয়াছিল।

 সোমনাথ মন্দির সকলহইতে প্রধান; তাহার পাণ্ডা দুই সহস্র, ও গায়ক গায়িকা দুই সহস্র; তাহার রক্ষার্থে হিন্দুরা যুদ্ধ করিয়া পঞ্চাশ সহস্র লোক মারিয়াছিল; শেষে পরাস্ত হইয়া প্রতিমা রক্ষার্থে ব্রাহ্মণেরা আট কোটি টাকা দিতে স্বীকার করিল। মহম্মদ তাহা না মানিয়া করাতদ্বারা প্রতিমাকে খণ্ড ২ করিয়া তাহার উদরে আট কোটির অধিক মূল্যের রত্ন পাইল।




বালক শিক্ষার্থে প্রশ্নোত্তর।




 প্র। মহম্মদ সুলতান কোন্ শকে হিন্দুস্থানে আসিয়াছিল?

 উ। সে ৮৪৬ বৎসর অর্থাৎ ইংরাজী ১০০০ শকে আসিয়া, হিন্দুস্থানের উত্তরপশ্চিম ভাগ জয় করিয়াছিল।

 প্র। সে কি হঠাৎ সকল জয় করিল?

 উ। তাহা নয়; সে আট বৎসরে কেবল মুলতান দেশ জয় করিয়াছিল; পরে লাহোর, দিল্লী, মথুরা, কনৌজ, এই সকল দেশ জয় করিয়াছিল।

		 এই পাতা শেষ সম্পাদিত হয়েছে ০১:৩৩টার সময়, ২৯ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

